
ᐊᐅᓚᑦᑎᔨᓂᙶᖅᑐᑦ ᓇᐃᓈᖅᓯᒪᔪᑦ  

ᑲᓇᑕᐅᑉ ᒐᕙᒪᖏᑕ ᖃᐅᔨᓴᕐᓂᖓ 2021 ᓯᕗᓪᓕᖅ ᓄᓇᕘᒥ ᓄᓇᐅᑉ ᐊᑐᒐᐅᓂᖓᓄᑦ ᐸᕐᓇᐅᑦ  

ᓄᓇᕘᒥ ᐸᕐᓇᐃᔨᑯᑦ ᑲᒥᓴᖏᑕ ᐃᓄᖕᓂᒃ ᑐᓵᑎᑦᓯᓂᖓᑦ: ᓄᕕᒻᐱᕆ 2021 

 

ᑲᓇᑕᐅᑉ ᒐᕙᒪᖏᑦ ᓇᓗᓇᐃᖅᓯᖕᒪᑕ ᐱᓕᕆᐊᖏᓐᓂᒃ ᐊᖏᖅᓯᒪᓂᖏᓐᓂᒡᓗ ᓄᓇᕗᒥ ᒐᕙᒪᑯᑦ, ᓄᓇᕗᒥ ᑐᖓᕕᒃᑯᑦ 

ᐊᓯᖏᓪᓗ ᐃᓚᐅᔪᑦ ᑐᓂᓯᓚᐅᕐᓂᖏᓐᓄᑦ ᖃᐅᔨᒪᔪᑎᓴᓐᓂᒃ ᐊᑐᓕᖁᔭᒥᖕᓂᒡᓗ ᓄᓇᕗᒥ ᐸᕐᓇᐃᔨᖁᑦ ᑲᒥᓴᖏᓐᓄᑦ 

ᐱᕙᓪᓕᐊᓂᖏᓐᓂ ᓯᕗᓪᓕᖅ ᐸᕐᓇᐅᒻᒥ. ᑲᓇᑕᐅᑉ ᒐᕙᒪᖏᑦ ᑕᑯᒋᐊᑲᓂᖅᓯᒪᖕᒪᑕ 2021 ᓯᕗᓕᐅᑉᓗᓐᓂ ᓄᓇᕗᒥ 

ᓄᓇᑉ ᐊᑐᒐᐅᓂᖓᑕ ᐸᕐᓇᐅᑎᖓ ᑐᓂᓯᓂᐊᕐᒪᑕ ᑲᒥᓴᓐᑯᓐᓄᑦ ᑐᕋᖓᔪᓐᓂᒃ ᓯᕗᓪᓕᕐᒧᑦ ᐸᕐᓇᐅᒻᒧᑦ 

(ᓴᕿᑎᑕᐅᓚᐅᖅᑐᖅ ᓯᑉᑕᒻᐸ 1, 2021). ᑕᒻᓇ ᑐᓂᓯᒪᔭᖓᑦ ᐅᖃᐅᓯᖃᖅᑐᖅ ᐊᑐᓕᖁᔭᓂᒡᓗ ᐃᓗᓕᖃᖅᑐᖅ 

ᐃᑲᔪᕐᓂᐊᖅᑐᑦ ᑲᒥᓴᓐᑯᓐᓄᒃ ᐸᕐᓇᐅᒻᒥᒃ ᐋᕿᒃᓱᐃᓂᖏᓐᓂ ᐊᖏᑕᐅᖁᑉᓗᒍ ᐊᓯᖏᓐᓄᑦ ᑎᒥᐅᔪᓐᓄᑦ. 

ᑲᓇᑕᑉ ᒐᕙᒪᖏ ᐃᓱᒪᕗᑦ ᐱᓕᕆᖃᑎᒋᖕᓂᑯᑦ ᑲᒥᓴᓐᑯᓪᓗ ᐊᓯᖏᓪᓗ, ᐃᓱᒫᒡᓗᑕᐅᔪᑦ ᐅᖃᐅᓯᕆᔭᕗᑦ 

ᐊᕿᒃᑕᐅᔫᓪᓗᐊᕐᒪᑕ ᓯᕗᓪᓕᕐᒥ ᐸᕐᓇᐅᒻᒥ. ᐃᑲᔪᖅᑐᐃᕗᒍ ᑲᒥᓴᓐᑯᓐᓂᒃ ᐱᓕᕆᖃᑎᖃᖁᑉᓗᒋᑦ ᑎᒥᐅᖃᑎᒥᖕᓂᒃ ᐃᓄᐃᑦ 

ᑐᓵᓐᓂᖓᓐᓂ, ᑎᒥᐅᔪᑦ ᓇᓗᓇᐃᖅᓯᒐᓂᒃᓯᒪᓕᖅᐸᑕ ᐃᓱᒪᒋᔭᒥᖕᓂᒃ ᐅᖃᐅᓯᐅᔪᓐᓄᑦ, ᑲᒥᓴᓐᑯ ᐃᓱᒪᓕᐅᕈᖕᓇᖁᑉᓗᒋᑦ 

ᐊᓯᐊᖑᕆᐊᖃᖅᑐᓐᓂᒃ ᐃᑲᔪᖅᑐᒐᐅᓯᒪᔪᒻᒧᑦ ᐸᕐᓇᐅᒻᒧᑦ. 

ᐱᒋᐊᕈᑎᖓ   

ᐊᕕᒃᓯᒪᓂᖓ 1 ᐃᓗᓕᖃᖅᐳᖅ ᑐᓂᔭᐅᓯᒪᔪᓐᓂᒃ ᐊᒪ ᐅᖃᐅᓯᒃᓴᖏᓐᓂᒃ ᓯᕗᓪᓕᕐᒧᑦ ᐸᕐᓇᐅᒻᒧᑦ. ᑕᑉᕙᓐᓂ 

ᒪᓕᒋᐊᓕᒃᑕᖃᖅᐳᖅ ᐊᑐᒐᐅᓚᐅᖅᑐᓐᓂᒃ ᑲᓇᑕ ᒐᕙᒪᖏᓐᓂ ᖃᐅᔨᓴᕐᓂᖓᓐᓂ ᓯᕗᓕᕐᒥᒃ ᓄᓇᕗᒻᒥ ᓄᓇᑉ 

ᐊᑐᒐᐅᓂᖓᑕ ᐸᕐᓇᐅᑎᖓᓐᓂ ᐊᒪ ᓯᕗᓪᓖᑦ ᐃᓱᒪᒋᔭᐅᓚᐅᖅᑐᑦ 2021 ᓯᕗᓪᓕᕐᒧᑦ ᐸᕐᓇᐅᒻᒧᑦ. ᐅᖃᐅᓯᖏ 

ᐊᑐᐃᓐᓇᐅᕗᑦ ᐊᕿᒋᐊᖃᖅᑐᓐᓂ ᐸᕐᓇᐅᒻᒥ ᐊᒪ ᐊᑐᒐᐅᔪᓪᓗᐊᖅᑐᑦ ᐊᑐᖁᔭᐅᓯᒪᔪᓪᓗ ᑎᑎᕋᖅᓯᒪᓂᖏᓐᓂ, 

ᑕᑭᓗᐊᖏᑐᒥᒃᓗ ᑎᑎᕋᖅᓯᒪᔪᖅᑕᖃᖅᖢᓐᓂ ᐃᓱᒫᓘᑎᒋᔭᐅᔪᓐᓂᒃ ᑲᓇᑕᐅᑉ ᒐᕙᒪᖏᓐᓄᑦ. 

ᐃᓱᒫᓗᒋᔭᐅᔪᑦ ᐋᕿᒋᐊᖃᖅᑐᑦ   

ᐊᕕᒃᓯᒪᓂᖓᓂ 2 ᐅᖃᓯᖃᖅᐳᖅ ᐃᓱᒫᓗᒍᑕᐅᔪᑦ ᐋᕿᒋᐊᖃᕐᓂᖏᓐᓂᒃ ᑲᒥᓴᓐᑯᓐᓄᑦ ᓯᕗᓂᖓᓂ ᐸᕐᓇᐅᑦ 

ᑐᓂᔭᐅᓚᐅᖏᓂᖓᓐᓂ ᐊᖏᖅᑕᐅᖁᑉᓗᒍ. ᑕᑭᓗᐊᖏᑐᑦ ᐅᓂᑉᑲᖅᓯᒪᔪᑦ ᐃᓗᓕᖏᓐᓂᒃ ᐊᕕᒃᓯᒪᔪᑦ ᐊᑖᓐᓂ 

ᑎᑎᕋᖅᓯᒪᕗᑦ. 

 2.1: ᐅᔭᕋᖕᓂᐊᕐᓂᖅ, ᐊᑐᒐᐅᔪᑦ ᐱᔪᖕᓇᐅᑎᑦ ᐊᒪ ᓴᐳᔨᓇᓱᐊᕐᓂᖅ ᓇᓗᓇᐃᖅᓯᑉᓗᓐᓂ ᐊᒃᑐᐃᓂᖏᓐᓂᒃ 

ᑭᒡᓕᒃᓴᓕᐅᒐᐅᓂᖏᓐᓄᑦ ᑐᒃᑐᑦ ᓄᓇᖁᑎᖏᑕ ᐱᔪᖕᓇᐅᑎᖏᓐᓂ ᓯᕗᓪᓕᕐᒥ  2021 ᐸᕐᓇᐅᒻᒥ. ᑕᒻᓇ 

ᐊᕕᒃᓯᒪᓂᖓ ᓇᓗᓇᐃᖃᑕᐅᓯᒪᑉᓗᓐᓂ ᐊᔪᕈᑕᐅᔪᓐᓂᒃ ᐊᑐᓕᖅᑎᑕᐅᓂᖏᓐᓄᑦ ᐃᓗᓕᖏᑕ ᐱᔪᖕᓇᐅᑏᑦ 

ᒪᓐᓇ ᑎᑎᕋᒐᐅᓯᒪᔪᑦ ᐊᒪ ᐊᑐᓕᖁᔭᐅᔪᓐᓂᒃ ᑐᑭᖃᑎᐊᖁᑉᓗᒋᑦ ᐱᔪᖕᓇᐅᑏᑦ ᐃᓗᐊᓐᓂ ᓯᕗᓪᓕᐅᑉ 

ᐸᕐᓇᐅᑎᑉ. 

 2.2: ᑐᒃᑐᑦ ᓯᑯᒃᑯᑦ ᐃᑳᖅᑕᖅᑐᑦ ᐅᖃᖅᓯᒪᕗᖅ ᑲᓇᑕ ᒐᕙᒪᖏᑕ ᐃᓱᒫᓘᑎᖏᓐᓂᒃ ᐸᕐᓇᐅᒻᒧᑦ ᑐᒃᑐᑦ ᓯᑯᒃᑯᑦ 

ᐃᑳᖅᑕᕐᓂᖏᓐᓄᑦ, ᓄᓇᓖᓪᓗ ᐊᓯᖏᓐᓄᑦ ᐃᓱᒪᒋᔭᐅᔪᓐᓂᒃ, ᑐᑭᖃᓕᖅᑎᑕᐅᔭᕆᐊᓕᖕᓂᒃ ᐊᒪ 

ᐊᑐᓕᖁᔭᐅᔪᓐᓂᒃ ᐸᕐᓇᐅᒻᒥ ᒥᐊᓂᕆᔭᐅᖁᑉᓗᒋᑦ ᑐᒃᑐᑦ ᐃᑳᖅᑕᕐᓂᖏᓐ ᓯᑯᒃᑯᑦ.    

 2.3: ᑲᓇᖕᓇᒻᒥ ᑕᕆᐅᑉ ᐊᖕᒪᓂᖓ ᐅᖃᓯᐅᓕᒃ ᓯᓚᕐᔪᐊᕐᒥᐅᑉ ᐃᓱᒪᒋᔭᖏᓐᓂᒃ ᒪᓕᒐᖏᓐᓄᑦ ᓴᕐᕙᕐᔪᐊᖅ ᐊᒻᒪ 

ᐱᑭᐊᓚᐅᓱᐊᖅ ᐃᓱᒪᑉᓗᑎᒡᓗ ᑎᑎᕋᖅᓯᒪᓂᖓ ᐱᔫᓪᓗᐊᓕᖅᑎᑦᓯᓗᓐᓂ ᑲᓇᑕ ᒐᕙᒪᖏᓐᓂᒃ 

ᒪᓕᑎᐊᕈᖕᓇᕐᓂᐊᕐᒪᑕ ᑲᓇᑕᐅᑉ ᓯᓚᑖᓂᕐᒥᐅᑦ ᓄᓇᕗᒥ ᓄᓇᑦᓯᐊᕐᒥᓗ ᑕᕆᐅᖏᓐᓂ ᐊᒪ 

ᐱᕙᓪᓕᐊᔪᑎᖏᓐᓂᒃ.  

 2.4: ᑲᓇᑕᒻᒥ ᐃᒪᕐᒥᐅᑕᐃᑦ ᓴᐳᔭᐅᓯᒪᕕᖏᑦ  ᐅᖃᐅᓯᓕᒃ ᐸᕐᓇᐅᑎᑉ ᓂᕆᐅᒋᔭᖏᓐᓂᒃ ᑐᕋᖓᔪᓐᓂᒃ 

ᑕᑉᓗᕈᑎᑉ ᐃᒪᖓᓐᓄᑦ ᐊᑐᓕᖁᔭᐅᔪᑦ ᒪᓕᒐᐃᓪᓗ, ᐅᔨᕐᓇᖅᑐᑦ ᑎᑭᐸᒃᑐᑦ ᑎᖕᒥᐊᕈᓰᑦ ᓄᓇᖁᑎᖏᓐ ᐊᑕᓐᓂ 

ᓄᓇᖑᐊᖅ A ᐊᒻᒪ ᑎᑎᖃᖓ 1 ᓯᕗᓕᕐᒥ ᐸᕐᓇᐅᒻᒥ, ᐊᒻᒪ ᐅᖃᐅᓯᐅᓇᔭᖅᑐᑦ ᐊᕕᒃᓯᒪᓂᖏᓐᓂ 3.1.2 

ᐸᕐᓇᐅᒻᒥ ᑲᒥᓴᓐᑯᑦ ᐃᓱᒪᒋᔭᕆᐊᖃᖅᑕᖏᓐᓂᒃ.   

 2.5: ᐊᐅᓚᓂᖓ ᑲᓇᑕᑉ ᐅᖓᑕᖅᑐᒃᓴᖏᑕ ᓄᓇᖁᑎᖏᓐᓂ ᓇᓕᓇᐃᔭᐃᑉᓗᓐᓂ ᐊᔪᕈᑕᐅᔪᓐᓂᒃ 

ᐊᑐᓕᖅᑎᑕᐅᓂᖏᓐᓄᑦ ᐸᕐᓇᐅᑎᑉ ᓂᕆᐅᒋᔭᖏᓐᓂ ᐊᕕᒃᓯᒪᓂᖓᓐᓂ  4.7, ᐅᖃᐅᓯᓕᒃ ᓇᒻᒪᖏᑐᓐᓂᒃ ᓄᓇᑉ 

ᐊᑐᒐᐅᓂᖏᓐᓂᒃ ᐊᑐᖃᑕᐅᖕᒪᑕ ᐅᖓᑕᖅᑐᒃᓴᑦ ᓄᓇᑯᑎᖏᓐᓂᒃ ᒪᑭᒪᔪᑎᖏᓂᒡᓗ, ᐊᒪ ᐊᑐᓕᖁᔭᐅᔪᓐᓂᒃ 

ᑲᒥᓴᓐᑯᑦ ᑕᑉᑯᓂᖓ ᓇᒻᒪᖏᑐᓐᓂᒃ ᐋᕿᒃᓱᐃᓂᕐᒥᒃ. 

 2.6: ᓄᓇᑦ ᐊᓯᖏᓐᓄᑦ ᐊᒃᑐᐊᔪᑦ ᓄᓇᐅᑉ ᐊᑐᒐᐅᓂᖏᑦ  ᐅᓂᑉᑳᖅᓯᒪᕗᖅ ᑲᓇᑕᐅᑉ ᒐᕙᒪᖏᑕ 

ᐃᓱᒡᒪᒡᓗᑎᖏᓐᓂᒃ ᓄᓇᑉ ᐊᓯᐊᓐᓂᒃ ᐊᑐᖅᑕᕐᓂᖓᑦ ᐸᕐᓇᐅᒻᒥ ᐊᑐᓕᖁᔨᑉᓗᑎᒡᓗ 

ᓇᒻᒪᖏᓕᐅᕈᑕᐅᓂᐊᖅᑐᓐᓄᑦ ᓄᓇᑉ ᐊᓯᐊᓐᓂᒃ ᐊᑐᖅᑕᕐᓂᖅ ᐸᕐᓇᐅᑎᑉ ᐃᓗᐊᓐᓂ ᐊᑐᕆᐊᖃᖅᑐᓐᓂ.  

 2.7 ᑎᑯᓕᐊᖅᑐᑦ ᒪᓕᒪᔪᑎᑦ ᐊᑉᖁᑎᒃᓴᖓᑦ ᓇᓗᓇᐃᕐᓯᔪᖅ ᐃᓗᓕᖏᓐᓂᒃ ᑎᑯᓕᐊᖅᑐᑦ ᒪᑭᒪᔪᑎᑦ 

ᓇᓴᐅᔭᐅᓂᖏᓂᓐ ᐸᕐᓇᐅᒻᒥ ᐊᑐᓕᖁᔭᖏᓐᓂᒡᓗ ᐊᓯᐊᖑᖅᑐᖃᕐᓗᓐᓂ ᐱᕙᓪᓕᐊᓂᕐᒧᑦ ᓄᓇᐅᑉ 

ᐊᓯᐊᓅᖅᑕᕐᓂᖅ ᐊᑐᓕᖅᑎᑕᐅᔪᓪᓗᐊᕐᓗᑎᒃ ᐊᓯᖏᓐᓂᒃ ᓄᓇᓐᓂᒃ. 

 2.8: ᑕᕆᐅᒻᒧᑦ ᑯᕕᓯᓂᖅ ᐅᖃᐅᓯᓕᑦ ᑐᑭᓯᑲᓂᕈᑕᐅᑉᓗᓐᓂ ᑕᕆᐅᒻᒧᑦ ᑯᕕᓯᑦᑕᕐᓂᕐᒥᒃ ᑎᑎᕋᖅᓯᒪᓂᖓᓐᓂᒃ 

ᑲᓇᑕᒻᒥ ᐊᕙᑎᑉᑕ ᒥᐊᓂᕆᔭᐅᓂᖓᓐᓄᑦ ᐱᖁᔭᕐᒥ, 1999, ᐃᓗᓕᖃᖅᐳᖅ ᐊᑐᕐᓂᖏᓐᓂᒃ ᓯᕗᓪᓕᐅᑉ 

ᐸᕐᓇᐅᑎᑉ ᐃᓂᖅᑎᑦᓯᒪᔭᖏᓐᓂᒃ ᐊᒪ ᐊᑐᖁᔭᖏᓐᓂᒃ ᐃᓱᒪᒋᔭᐅᔪᒻᒧᑦ ᐸᕐᓇᐅᒻᒧᑦ ᑕᑉᑯᐊ ᐊᑐᖁᔭᐅᖏᑐᑉ 

ᐃᓚᐅᑉᓗᑎᒃ.  

ᐊᑐᓕᖁᔭᐅᓯᒪᔪᑦ ᑐᑭᖃᓕᖅᑎᑕᐅᓂᖓ ᐊᒪ ᐋᕿᐅᒪᑎᐊᕐᓂᖓᑦ  

ᐊᕕᒃᓯᒪᓂᖓ 3 ᐊᑐᓕᖁᔭᐅᔪᖃᖅᐳᖅ ᐊᕿᐅᒪᔪᑕᐅᔪᓪᓗᐊᖅᑐᓐᓂᒃ ᑐᑭᖃᑎᐊᓕᕐᓗᑎᒡᓗ ᓯᕗᓪᓕᐅᑉ ᐸᕐᓇᐅᒻᒥ. ᐅᑯᐊ 

ᐅᑐᓕᖁᔭᐅᓯᒪᔪᑦ:  

 ᐃᓱᒪᒋᔭᐅᓯᒪᔪᖅ ᑎᑎᕋᖅᓯᒪᓂᖓ ᐊᔨᒌᓕᖅᑎᑕᐅᓗᓐᓂ ᓯᕗᓕᕐᒥ ᐸᕐᓇᐅᒻᒥ ᐃᓗᐊᓐᓂ ᓄᓇᕗᒻᒥ ᐸᕐᓇᐃᓂᕐᒧᑦ 

ᐊᒻᒪ ᐱᓕᕆᐊᒃᓴᒧᑦ ᖃᐅᔨᓴᖅᑕᐅᓂᖓᓄᑦ ᒪᓕᒐᕐᖏ ᐊᒻᒪ ᓄᓇᕘᒻᒥ ᐊᖏᕈᒻᒥ;  

 ᐋᕿᒃᑕᐅᓗᓐᓂ ᑐᕌᖅᑕᖏᑦ ᐸᕐᓇᐅᑎᑉ ᐊᑐᕆᐊᖃᖅᑕᖏᑕ;  

 ᑐᑭᖃᑎᐊᓕᕐᓗᒋᑦ ᐸᕐᓇᐅᑎᑦ ᐊᑐᕆᐊᖃᖅᑕᖏᑦ ᑭᓯᐊᓂ ᑕᑉᑯᐊ ᐊᑐᕆᐊᖃᖅᑐᓂᓯᐅᖅᑐᑦ ᖃᓄᕐᓗ 

ᒡᐊᕿᒃᑕᐅᓯᒪᓂᖏᓐᓂ ᓯᕗᓪᓕᐅᑉ ᐸᕐᓇᐅᑎᑉ;  

 ᐊᓯᐊᖑᖅᑐᖃᕐᓗᓐᓂ ᑐᑭᓯᖏᓐᓂᒃ ᐃᓚᒋᐊᕈᒻᒥ B ᓯᕗᓪᓕᕐᒥ ᐸᕐᓇᐅᒻᒥ;  

 ᐊᓯᐊᖑᕐᓗᒍ ᑐᑭᖃᑎᐊᓕᕐᓗᒍᓗ ᑎᖕᒥᐊᕈᓰᑦ ᑎᑭᐸᒃᑐᑦ ᑐᑭᖏᓐᓂ ᐊᒪ ᓇᔪᖅᐸᒃᑕᖏᓐᓂ; 

 ᐋᕿᒋᐊᖃᖅᑐᖅᑕᖃᖅᐳᖅ ᐅᖃᐅᓯᕐᒥᒃ ᐃᒪᕐᒥ ᐅᒥᐊᕐᔪᐊᑯᑦ ᐱᖁᑎᓐᓂᒃ ᐅᓯᕙᒃᑐᑦ ᐊᕕᒃᓯᒪᓂᖓᓐᓂ; 

 ᓱᕈᕐᓇᖅᑐᑦ ᑐᑭᓕᐅᖅᓯᒪᑎᐊᕐᓗᑎᒃ ᒪᓕᒐᖏᓪᓗ ᓇᓗᓇᐃᖅᓯᒪᑎᓯᐊᕐᓗᑎᒃ ᐊᒪ ᓇᓂᓯᐅᕐᓂᖏᑦ; ᐊᒻᒪ   

 ᐊᕿᐅᒪᔭᕆᐊᖃᖅᐳᑦ ᐅᖃᐅᓯᐅᔪᓐᓂᒃ ᑎᒍᓯᕙᓪᓕᐊᓂᖅ ᐊᔪᕐᓇᖏᓐᓂᖅᓴᐅᖁᑉᓗᒍ ᑎᑎᕋᕐᕕᖕᒥ 

ᐱᓕᕆᐊᖑᓂᕐᒥᒃ.  

ᑕᒻᒪᖅᓯᒪᑲᓂᖅᑐᑦ, ᑎᑎᕋᒐᐅᓯᒪᖏᑐᑦ ᐊᒪ ᐋᕿᒋᐊᖃᖅᑐᑦ  

ᐊᕕᒃᓯᒪᓂᖓ 4 ᐃᓗᓕᖃᕐᒪᑦ ᐊᑐᓕᖁᔭᐅᓯᒪᔪᓐᓂᒃ ᓇᓗᓇᐃᒐᐅᓐᓂᑯᓐᓂᒃ ᑲᓇᑕᐅᑉ ᒐᕙᒪᖏᓐᓄᑦ ᓯᕗᓪᓕᕐᒧᑦ 

ᐸᕐᓇᐅᒻᒧᑦ. ᑕᒻᓇ ᐊᕕᒃᓯᒪᖕᒪᑦ ᐱᖓᓲᓕᖅᓯᒪᑉᓗᓐᓂ: ᑐᕋᖓᔪᑦ ᑎᑎᖃᑦ ᓯᕗᓪᓕᕐᒧᑦ ᐸᕐᓇᐅᒻᒧᑦ (ᓴᕿᓚᐅᕐᓂᖓᓐᓂᑦ 

ᓯᑉᑕᒻᐸ 1st, 2021), ᐃᓱᒫᓘᑕᐅᔪᑉ ᐅᖃᐅᓯᐅᓂᖓ ᐊᒪ ᐊᑐᓕᖁᔭᐅᓂᖏᑦ, ᒪᒃᐱᖅᑐᕋᖃᖅᑐᖅ ᓯᑕᒪᐃᓕᖓᔪᓐᓂᒃ: 

ᐸᕐᓇᐅᑦ, ᐊᕕᒃᓯᒪᓂᖏᑦ ᐊᔨᖏᓪᓗ, ᓄᓇᖑᐃᑦ ᐊᒪ ᐃᓚᒋᐊᕈᑎᑦ.  

